                 Əzələnin işi və gücü

      Qıcığın müəyyən qüvvəsində (başqa sözlə desək, müəyyən miqdar liflər oyandıqda) əzələnin təqəllüs hündürlüyü (yığılma dərəcəsi) onun həm morfoloji xüsusiyyətlərindən, həm də fizioloji vəziyyətindən asılıdır. Uzun əzələlər daha çox yığıla bilir, nəinki qısa əzələlər. Əzələnin yüngülcə dartılması onun yığılma effektini gücləndirir, güclü dartıldıqda əzələnin yığılma qabiliyyəti zəifləyir.
     Əgər uzun müddət işləmək nəticəsində əzələdə yorulma inkişaf edirsə, onda onun yığılma qabiliyyəti azalır.
Əzələnin gücünü ölçmək üçün ya əzələnin qaldıra bildiyi maksimal yük, ya da izometrik təqəllüs əsnasında yarada bildiyi maksimal gərginlik müəyyən olunur. Bu güc çox böyük ola bilər. Müəyyən olunmuşdur ki, it çənə əzələləri ilə öz bədən çəkisindən 8,3 dəfə artıq yük qaldıra bilər. Bir əzələ lifi 100-200 mq gərginlik yarada bilər. Nəzərə alsaq ki, insan bədənində əzələ liflərinin ümumi miqdarı təqribən 15-30 mln-dur, onların hamısı eyni zamanda yığılarsa, 20-30 T gərginlik yarada bilər.
    Əzələnin gücü digər şərtlərin stabil qaldığı şəraitdə onun en kəsiyinin sahəsindən asılıdır. Əzələnin fizioloji en kəsiyi başqa sözlə desək, bütün liflərin en kəsiklərinin cəmi nə qədər^ox olarsa, onun qaldıra biləcəyi yükün miqdarı da o qədər çox olar.
Fizioloji en kəsiyi ilə həndəsi en kəsiyinin ölçüsü yalnız lifləri boylama istiqamətdə olan əzələlərdə uyğun gəlir: liflərin çəp yerləşdiyi əzələlərdə onların en kəsiklərinin cəmi əzələnin özünün həndəsi en kəsiyinin sahəsindən xeyli çox ola bilər. Bu səbəbdəndir ki, eyni qalınlıqda lifləri çəp yerləşmiş əzələlərin gücti, lifləri boylama yerləşmiş əzələlərin gücündən xeyli çox olur.
     Müxtəlif əzələlərin gücünü müqayisə etmək üçün əzələnin qaldıra bildiyi maksimal yükü olan fizioloji en kəsiyinin sahəsinə bölürlər. Beləliklə, əzələnin mütləq gücünü müəyyən edirlər.
      Mütləq güc 1 sm2-də kiloqramla (kq/sm2) ifadə olunduqda, insanın nəli əzələsinin gücü 5,9 boyunun bükücü əzələsində 8,1 çeynəmə əzələlərində - 10, boyunun ikibaşlı əzələsində - 11,4, üçbaşlı əzələdə 16,8, saya əzələlərdə - 1 -dir.
     Lifləri boyama istiqamətdə yerləşmiş əzələlərə misal sartorius (dərzi əzələsi), çəplərə misal m.m.intercostales (qabırğa arası) ola bilər. Məməlilərdə və insanda əzələlərin əksəriyyəti lələkvari quruluşdadır. Lələkvari əzələlərin fizioloji en kəsikləri böyük olduğundan, onlar böyük gücə malikdirlər.

image1.jpg

